
Breiðafjarðarnefnd 
Breiðafjarðarnefnd starfar í samræmi við lög nr. 54/1995 um vernd Breiðafjarðar, en tilgangur laganna er 

að stuðla að verndun Breiðafjarðar, einkum landslags, jarðmyndana, lífríkis og menningarminja. Hlutverk 

nefndarinnar er að vera ráðherra til ráðgjafar um allt það er lýtur að framkvæmd laga um vernd 

Breiðafjarðar.  

Frá því að lög um Breiðafjörð voru samþykkt á Alþingi hafa ekki verið gerðar efnislegar breytingar á 

þeim; eingöngu smávægilegar breytingar vegna breytinga á öðrum lögum sem þau tengjast. Hægt er að 

skoða lögin á heimasíðu Alþingis, sbr. https://www.althingi.is/lagas/146a/1995054.html.  

 

Aðsetur Breiðafjarðarnefndar 
Skrifstofa Breiðafjarðarnefndar er, samkvæmt ákvörðun ráðherra, vistuð hjá Náttúrustofu Vesturlands, 

Hafnargötu 3 í Stykkishólmi og hefur svo verið frá árinu 2001.  

Skipan Breiðafjarðarnefndar 
Umhverfis-, orku og loftslagsráðherra, sem fer með stjórn mála er varða vernd Breiðafjarðar, skipar 

fulltrúa í Breiðafjarðarnefnd. Breiðafjarðarnefnd skal árlega gefa ráðherra skýrslu um störf sín. Um skipan 

Breiðafjarðarnefndar er fjallað í 4 gr. laganna en þar segir m.a.: „Í nefndinni eiga sæti sjö menn, sem 

ráðherra skipar til fjögurra ára í senn sem hér segir: Sveitarfélög sem liggja að Breiðafirði tilnefna fjóra 

fulltrúa á þann hátt sem ráðherra ákveður í reglugerð, Náttúrufræðistofnun og náttúrustofur á 

Vesturlandi og Vestfjörðum einn sameiginlega og einn er tilnefndur af Minjastofnun Íslands. Ráðherra 

skipar einn mann í nefndina án tilnefningar og skal hann vera formaður. Varamenn skulu skipaðir með 

sama hætti.“  

 
Á árinu var skipað í nýja nefnd. Skipunartími fráfarandi nefndar rann út október 2025 en í henni sátu 

eftirtaldir: 

• Erla Friðriksdóttir, formaður, skipuð án tilnefningar, til vara Guðríður Þorvarðardóttir. 
• Karl Kristjánsson tilnefndur af Reykhólahreppi, til vara Rebekka Eiríksdóttir. 
• Arnheiður Jónsdóttir tilnefnd af Vesturbyggð, til vara Ólafur Helgi Haraldsson. 
• Valdís Einarsdóttir tilnefnd af Dalabyggð, til vara Eyjólfur Ingvi Bjarnason.  
• Arnar Kristjánsson tilnefndur sameiginlega af Stykkishólmsbæ, Helgafellssveit, Grundarfjarðarbæ 

og Snæfellsbæ, til vara Steinunn I. Magnúsdóttir.   
• Magnús A. Sigurðsson tilnefndur af Minjastofnun Íslands, til vara Þór Ingólfsson Hjaltalín.  
• Sigurður Halldór Árnason tilnefndur af Náttúrufræðistofnun Íslands, Náttúrustofu Vestfjarða og 

Náttúrustofu Vesturlands, til vara Sunna Björk Ragnarsdóttir.   
 

Sitjandi nefnd var skipuð af ráðherra þann 27. október 2025. Hana skipa eftirtaldir:  

• Erla Friðriksdóttir, formaður, skipuð án tilnefningar, til vara Jóhanna Ösp Einarsdóttir. 
• Þórkatla Soffía Ólafsdóttir tilnefnd af Vesturbyggð, til vara Gerður Björk Sveinsdóttir. 

https://www.althingi.is/lagas/146a/1995054.html

• Karl Kristjánsson tilnefndur af Reykhólahreppi, til vara Rebekka Eiríksdóttir. 
• Valdís Einarsdóttir tilnefnd af Dalabyggð, til vara Eyjólfur Ingvi Bjarnason.  
• Arnar Kristjánsson tilnefndur sameiginlega af Stykkishólmsbæ, Helgafellssveit, Grundarfjarðarbæ 

og Snæfellsbæ, til vara Steinunn I. Magnúsdóttir.   
• Magnús A. Sigurðsson tilnefndur af Minjastofnun Íslands, til vara Lísabet Guðmundsdóttir.  
• Sunna Björk Ragnarsdóttir tilnefnd af Náttúrufræðistofnun, Náttúrustofu Vestfjarða og 

Náttúrustofu Vesturlands, til vara Róbert A. Stefánsson.   
 

Starfsmaður Breiðafjarðarnefndar  

Jakob Johann Stakowski, starfsmaður Náttúrustofu Vesturlands, vann með Breiðafjarðarnefnd í 25% 

starfshlutfalli á árinu.  

Fundir Breiðafjarðarnefndar 
Breiðafjarðarnefnd hélt 11 nefndarfundi á árinu 2025, þar af tvo staðfundi og níu fjarfundi.  

Nefndin fundaði með umhverfis-, orku og loftslagsráðherra til að ræða málefni Breiðafjarðar í 

vettvangsferð sinni þann 4. júlí 2025.  

Nefndin hittist reglulega á fjarfundi en á staðfundi nokkrum sinum á ári. Þetta fyrirkomulag hefur reynst 

vel í starfi Breiðafjarðarnefndar, þar sem fulltrúar hennar eru staðsettir víðs vegar um Breiðafjörð. 

Umfjöllun mála og afgreiðslur nefndarinnar er að finna í fundargerðum sem birtar hafa verið á heimasíðu 

nefndarinnar1. 

Kostnaður við störf nefndarinnar 
Fjárveitingar til Breiðafjarðarnefndar árið 

2025 skv. fjárlögum námu 13 milljónum 

kr., líkt og árið 2024. Mynd 1 sýnir þróun 

fjárveitinga til Breiðafjarðarnefndar til 

ársins 2025, leiðrétta fyrir breytingum á 

launavísitölu. Samkvæmt þeim 

útreikningum hefur verðgildi framlagsins 

dregist mikið saman á tímabilinu og var 

um 55% lægra árið 2025 en það var árið 

2003.  

 

 
1 http://www.breidafjordur.is/breidafjardarnefnd/fundargerdir/  

Mynd 1: Fjárveitingar til Breiðafjarðarnefndar frá 2003-2025, leiðréttar fyrir 
breytingum á launavísitölu.  

http://www.breidafjordur.is/breidafjardarnefnd/fundargerdir/

Í töflu 1 hér að neðan má sjá yfirlit um ráðstöfun fjárveitinga nefndarinnar árið 2025. Rekstur 

nefndarinnar var lítillega neikvæður því gjöld voru 45.000 krónur umfram tekjur. 

  

Tafla 1: Tekjur og gjöld Breiðafjarðarnefndar á árinu 2025.  

Rekstrartekjur Bókað 

Ríkissjóður samkvæmt fjárlögum 13,000,000

Flutt frá fyrra ári

Tekjur alls 13,000,000

Rekstrargjöld Bókað 

Nefndalaun 976,000

Launatengd gjöld

Náttúrustofa skv. þjónustusamningi 5,600,000

Sími, internet og lén 45,000

Vextir, bætur, skattar  

Tölvuþjónusta 30,000

Annar kostnaður

SAMTALS 6,651,000

Akstur 460,000

Dvalarkostnaður 375,000

Dagpeningar

Fargjöld  

Veitingar 250,000

Vettvangsferð 974,000

Annar kostnaður

SAMTALS 2,059,000

Styrkir til rannsóknaverkefna 4,060,000

Bæklingagerð

Prentun bæklinga 275,000

Flutningur bæklinga

Annar kostnaður

SAMTALS 4,335,000

Rekstrargjöld alls 13,045,000

Rekstrarniðurstaða
Tekjur samtals: 13,000,000

Gjöld samtals: 13,045,000

Afkoma -45,000

Fjármál  2025

Rekstur nefndar

Fundagjöld

Rannsóknir og verkefni

Starfsemi á árinu 2025 
Dagleg starfsemi  
Breiðafjarðarnefnd sinnir málefnum verndarsvæðis Breiðafjarðar en starfsmaður Breiðafjarðarnefndar 

sinnir daglegum störfum og verkefnum. Helstu daglegu störf Breiðafjarðarnefndar eru eftirfarandi en 

síðar í þessari skýrslu er fjallað um áherslumál nefndarinnar.  

Heimasíða Breiðafjarðarnefndar 

Breiðafjarðarnefnd heldur úti heimasíðu á slóðinni www.breidafjordur.is. Þar má m.a. nálgast 

fundargerðir, umsagnir, framkvæmdaáætlun og starfsskýrslur nefndarinnar, verndaráætlun auk annarra 

skýrslna sem nefndin hefur komið að eða látið vinna í tengslum við vernd náttúru og menningar á 

verndarsvæði Breiðafjarðar.  

Umsögn um erindi 

Á árinu 2025 fjallaði Breiðafjarðarnefnd, sem fyrr, um erindi sem nefndinni bárust. Samtals bárust 

Breiðafjarðarnefnd 13 mál til umsagnar og voru öll erindi vegna skipulagsmála. 

Umsagnir Breiðafjarðarnefndar frá 2025 eru allar aðgengilegar á heimasíðu nefndarinnar2.  

Bæklingar Breiðafjarðarnefndar 

Breiðafjarðarnefnd hefur gefið út bæklingana ,,Breiðafjörður - Náttúra og saga“, ,,Fuglalíf á Breiðafirði“, 

„Hlunnindanýting á Breiðafirði“ og „Öryggi og umgengni á Breiðafirði“ á bæði íslensku og ensku. 

Bæklingunum er dreift án endurgjalds, m.a. til ferðaþjónustuaðila við Breiðafjörð, auk þess sem þeir eru 

aðgengilegir á heimasíðu Breiðafjarðarnefndar3.  

Framkvæmdaáætlun Breiðafjarðarnefndar 2022- 2025 

Breiðafjarðarnefnd samþykkti framkvæmdaáætlun 2022- 2025 á starfstímabilinu. Tilgangur 

áætlunarinnar er að auðvelda yfirsýn um þau verkefni sem Breiðafjarðarnefnd hefur samþykkt og 

verkefni sem sett voru fram í verndaráætlun fyrir Breiðafjörð 2014- 2019. Verkefni sem voru á 

framkvæmdaáætlun Breiðafjarðarnefndar á árinu 2025 er hægt að sjá í töflu 2 hér á eftir. 

 

 

 

 
2 http://www.breidafjordur.is/breidafjardarnefnd/umsagnir/  
3 http://www.breidafjordur.is/wp-content/uploads/2021/04/baeklingur-2019.pdf 
 

http://www.breidafjordur.is/
http://www.breidafjordur.is/breidafjardarnefnd/umsagnir/
http://www.breidafjordur.is/wp-content/uploads/2021/04/baeklingur-2019.pdf

Nánar er hægt að lesa um framkvæmdir og verkefni Breiðafjarðarnefndar á árinu 2025 í 

framkvæmdaáætlun á heimasíðu nefndarinnar4 og fjallað er um stærri verkefni síðar í þessari skýrslu í 

kafla um áherslumál Breiðafjarðarnefndar 2025. 

Vettvangsferð Breiðafjarðarnefndar 

Hefð er fyrir því að Breiðafjarðarnefnd fari í eina vettvangsferð um verndarsvæðið á sumri hverju. 

Tilgangur vettvangsferðar er að nefndarfólk kynnist Breiðafirði og sérkennum hans nánar, ásamt því sem 

heimsóttir eru staðir sem tengjast beint starfsemi nefndarinnar, t.d. umsögnum hennar um 

framkvæmdir.  

Síðan 2020 hafa vettvangsferðir líka fengið það hlutverk að koma Breiðafjarðarnefnd saman þar sem 

flestir fundir nefndarinnar eru orðnir fjarfundir og gefst nefndarfólki því ekki oft tækifæri til að hittast í 

raunheimum. Ekki spillir svo fyrir að ráðherra hefur oft komið í ferðirnar og er tækifærið þá notað til 

fundarhalds með honum um verndarsvæðið og verkefni ráðuneytis og nefndar.  

Breiðafjarðarnefnd ákvað að fara um Breiðafjarðareyjar árið 2025 og heimsótti nokkrar eyjar sem 

tilheyra verndarsvæðinu, þar á meðal Flatey, Hergilsey og Skáleyjar. Hér fyrir neðan má sjá nokkrar 

myndir úr ferðinni. 

 
4 https://www.breidafjordur.is/wp-content/uploads/2024/02/Framkvaemdaaaetlun-2022-2025.pdf  

Tafla 2: Framkvæmdaáætlun Breiðafjarðarnefndar 2025. Heimild: 
http://www.breidafjordur.is/breidafjardarnefnd/framkvaemdaaaetlun/  

https://www.breidafjordur.is/wp-content/uploads/2024/02/Framkvaemdaaaetlun-2022-2025.pdf
http://www.breidafjordur.is/breidafjardarnefnd/framkvaemdaaaetlun/

Umhverfis-, orku- og loftslagsráðherra, Jóhann Páll Jóhannsson, tók þátt í vettvangsferðinni og fundaði 

með nefndinni í Flatey. Á fundinum var rætt um málefni Breiðafjarðarnefndar, þar á meðal niðurstöður 

stýrihóps um forsendugreiningu fyrir verndun Breiðafjarðar og tengsl við byggðaþróun frá 2024 og 

hugmyndir Breiðafjarðarnefndar um mögulega vistheimt Hraunsfjarðar á Snæfellsnesi. Hægt er að lesa 

um fundinn í fundargerð 205. fundar Breiðafjarðarnefndar, sem nálgast má ásamt öðrum fundargerðum 

á heimasíðu Breiðafjarðarnefndar hér. 

 

Áherslumál Breiðafjarðarnefndar árið 2025 
Breiðafjarðarnefnd vann að nokkrum áhersluverkefnum á starfstímabilinu 2021-2025. Nefndin setti sér 

það markmið árið 2022 að leggja enn meiri áherslu á rannsóknir og aðra þekkingaröflun um Breiðafjörð í 

þeim tilgangi að efla og varðveita þekkingu um menningu og náttúru svæðisins. Afurð þess má sjá í 

rannsóknarvinnu á árunum 2022-2025. 

Örnefnaskráning 

Breiðafjarðarnefnd gerði árið 2025 samning við Náttúrufræðistofnun um framhald örnefnaskráningar. 

Verksamningur milli Breiðafjarðarnefndar og Náttúrufræðistofnunar gildir fyrir vinnu ársins 2026 og er 

gert ráð fyrir að verkefnið klárist á því ári. Náttúrufræðistofnun mun kynna niðurstöður verkefnisins fyrir 

Breiðafjarðarnefnd samkvæmt samningi.   

Þorvaldur Þór Björnsson, starfsmaður Náttúrufræðistofnunar, vinnur verkefnið á vettvangi. Verkefnið er 

á lokametrunum þar sem einungis lítið svæði við norðanverðan Breiðafjörð á eftir að greina með tilliti til 

örnefna. Þekking á örnefnum fer almennt þverrandi og telur því nefndin mikilvægt að styrkja skráningu 

þeirra og að afrakstur verkefnisins skili sér til almennings í gegnum kortagrunn Náttúrufræðistofnunar.  

Nefndin hefur um árabil tekið þátt í fjármögnun örnefnaskráningar á verndarsvæðinu og hafa nokkrir 

aðilar komið að þeim verkefnum frá árinu 2005. Nefndin gerði fyrst samning við Náttúrufræðistofnun um 

örnefnaskráningar á Breiðafirði árið 2019 og felur verkefnið í sér skráningu örnefna eyja, skerja og 

flæðiskerja á Breiðafirði. Stór hluti verkefnisins snýr að því að hafa samband við heimamenn og aðra þá 

sem þekkja til örnefna á Breiðafirði, bæði til að leita uppi örnefni og staðfesta þau. Þannig er hægt að 

staðfesta áður skráð örnefni og skrá önnur sem ekki hafa áður verið skráð. Þorvaldur Þór Björnsson sér 

um að safna örnefnunum og Anette Theresia Meier sér um flutning landupplýsinga í kortagrunn 

Náttúrufræðistofnunar.  

Hægt er að skoða örnefni í örnefnasjá Náttúrufræðistofnunnar5.   

Rannsókn á framandi tegundum í sjó á Breiðafirði 

Breiðafjarðarnefnd hóf samstarf við Náttúrustofu Suðvesturlands árið 2023 um rannsókn á útbreiðslu 

framandi tegunda í sjó í Breiðafirði.  

 
5  Náttúrufræðistofnun. Örnefnasjá. https://ornefnasja.lmi.is/mapview/?application=ornefnasja 

https://www.breidafjordur.is/breidafjardarnefnd/fundargerdir/
https://ornefnasja.lmi.is/mapview/?application=ornefnasja

Framandi tegundir eru í dag taldar önnur helsta ógnin við líffræðilegan fjölbreytileika á heimsvísu. Fram 

til ársins 2015 var málaflokki framandi tegunda í sjó ekki sinnt að neinu ráði á Íslandi. Þá veitti 

Náttúrustofa Suðvesturlands málaflokknum heimili og frá þeim tíma hefur þekktur fjöldi framandi 

tegunda í sjó við Ísland meira en tvöfaldast. Náttúrustofa Suðvesturlands býr í dag yfir helstu 

sérþekkingu á framandi tegundum í sjó við Ísland. 

Náttúrustofa Suðvesturlands hóf vettvangsvinnu í ágúst 2023 þar sem búnaður var festur við 

flotbryggjur í höfnum við Flatey og Brjánslæk. Búnaðurinn var endurheimtur haustið 2024 og voru 

niðurstöður rannsóknar kynntar Breiðafjarðarnefnd í apríl 2025. Hægt að skoða rannsóknarskýrsluna á 

heimasíðu nefndarinnar undir útgáfa -> samstarfsverkefni. Beinn hlekkur að skýrslunni er hér.  

Endurheimt Hraunsfjarðar 

Breiðafjarðarnefnd samþykkti vorið 2023 að skoða mögulega endurheimt Hraunsfjarðar en sjávarföll í 

firðinum voru takmörkuð verulega með byggingu stíflu við Mjósund á níunda áratug 20. aldar. Nefndin 

kynnti sér Hraunsfjörð í vettvangsferð sinni í ágúst 2023 og fékk kynningu um svæðið frá sérfræðingi 

Hafrannsóknarstofnunar, Sigurði Má Einarssyni. Sigurður sagði frá mögulegum afleiðingum og ráðlagði 

Breiðafjarðarnefnd um framhald verkefnisins. 

Nefndin vann greinargerð vorið 2024 þar sem hugmyndir hennar um mögulega endurheimt voru teknar 

saman og málinu var vísað áfram til umhverfis-, orku- og loftslagsráðherra, sem gaf nefndinni grænt ljós 

á að vinna verkefnið áfram í samráði við hagsmunaaðila á svæðinu, án þess þó að veita sérstöku 

fjármagni til verkefnisins. 

Breiðafjarðarnefnd gerði samstarfssamning við COWI og Vatnaskil árið 2025 um að vinna forskoðun á 

áhrifum mannvirkja á hafstrauma við Mjósund. Verkefnið var unnið yfir sumar 2025 og voru niðurstöður 

kynntar Breiðafjarðarnefnd í október 2025. Í gegnum ferlið var haft gott samráð við landeigendur á 

svæðinu. 

Framtíð Breiðafjarðar 

Þann 18. janúar 2021 sendi Breiðafjarðarnefnd umhverfis- og auðlindaráðherra erindi með tillögum 

sínum um framtíð verndar, nýtingar og stjórnunar verndarsvæðis Breiðafjarðar. Skýrslan ber nafnið 

„Framtíð Breiðafjarðar - Samantekt og niðurstöður Breiðafjarðarnefndar“ og er aðgengileg á heimasíðu 

Breiðafjarðarnefndar6.  

Í kjölfarið skipaði umhverfis-, orku- og loftslagsráðherra, Guðlaugur Þór Þórðarson, stýrihóp um 

forsendugreiningu fyrir verndun Breiðafjarðar og tengsl við byggðaþróun vorið 2022. Meðal fulltrúa sem 

sátu í stýrihópnum var formaður Breiðafjarðarnefndar, Erla Friðriksdóttir, og var starfsmaður 

Breiðafjarðarnefndar jafnframt starfsmaður stýrihópsins fram að júlí 2023.  

Stýrihópnum var falið að stýra vinnu þar sem greint yrði verndargildi svæðisins og áhrif þess, tækifæri og 

ógnanir, á samfélag, byggð og atvinnulíf. Niðurstöður stýrihópsins voru sendar til umhverfis-, orku- og 

 
6 Breiðafjarðarnefnd. (2021). Framtíð Breiðafjarðar - Samantekt og niðurstöður Breiðafjarðarnefndar. 
http://www.breidafjordur.is/wp-content/uploads/2021/01/20210119_framtid_Breidafjardar_2021.pdf  

https://www.breidafjordur.is/utgafa/samstarfsverkefni/
http://www.breidafjordur.is/wp-content/uploads/2021/01/20210119_framtid_Breidafjardar_2021.pdf

loftslagsráðherra að loknum störfum sumarið 2024 og má sjá tillögur stýrihópsins á heimasíðu SSV - 

Samtaka sveitafélaga á Vesturlandi hér eða á heimasíðu Fjórðungssambands Vestfirðinga hér. 

Breiðafjarðarnefnd fundaði tvisvar með ráðherra á árinu til að ræða verkefnið og mögulegar leiðir til að 

vinna áfram með vernd Breiðafjarðar eftir að stýrihópur um vernd Breiðafjarðar skilaði sínum 

niðurstöðum árið 2024.  

Breiðafjarðarnefnd vann skýrslu þar sem hún setti fram sínar tillögur vegna framtíðar Breiðafjarðar í ljósi 

niðurstaðna stýrihópsins. Skýrslunni skilaði hún til ráðherra í lok árs.  

 

Lokaorð 
Ný Breiðafjarðarnefnd tók til starfa í október 2025 og þakkar núverandi nefnd fráfarandi nefndarfólki 

fyrir alla þá vinnu sem það hefur sinnt undanfarin ár.  

Breiðafjarðarnefnd markaði sér framtíðarsýn árið 2022 til að hafa að leiðarljósi á starfstíma sínum til 

ársins 2025. Árið 2025 hélt nefndin áfram að fylgja eftir þessari framtíðarsýn og forgangsatriðum hennar, 

sem að hluta voru sett fram í Verndaráætlun fyrir Breiðafjörð 2014-2019. Í því samhengi taldi 

Breiðafjarðarnefnd mikilvægt að efla rannsóknir á verndarsvæði Breiðafjarðar, sem hún studdi áfram árið 

2025.  

Breiðafjarðarnefnd undirritaði 2025 framhaldssamning við Náttúrufræðistofnun til að vinna áfram að 

örnefnaskráningu Breiðafjarðarsvæðisins. Verkefnið er á lokametrunum og gerir Breiðafjarðarnefnd ráð 

fyrir að því ljúki með yfirstandandi samningi. Fyrir liggur að Breiðafjarðarnefnd og Náttúrufræðistofnun 

skoði leiðir til að miðla þeim upplýsingum sem hafa safnast með verkefninu yfir árin til almennings. 

Nefndin gerði auk þess samning við fagaðila á sviði straummælinga til að reikna áhrif mannvirkja á flæði 

um Hraunsfjörð til að efla þekkingu um svæðið, þar sem sundið inn í fjörðinn hefur verið stíflað síðan á 

níunda áratug 20. aldar. Tilgangur þessarar rannsóknar er að byggja upp þekkingargrunn fyrir mögulega 

endurheimt Hraunsfjarðar.  

Breiðafjarðarnefnd telur að rannsóknir leggi grunn að vísindalegum þekkingargrunni um Breiðafjörð sem 

gagnast í ákvarðanatöku um framtíðarstefnu og stjórnun á verndarsvæði Breiðafjarðar. 

Breiðafjarðarnefnd hefur þess vegna lagt umtalsverðan hluta af fjárveitingum sínum í rannsóknir á 

starfstíma sínum, til að mynda u.þ.b. helming fjárheimildar nefndarinnar á árunum 2023 og 2024 og um 

þriðjung árið 2025. 

Vernd Breiðafjarðar er á ákveðnum tímamótum eftir nær óbreytt lagaumhverfi í tæpa þrjá áratugi. 

Stefnumótun um framtíð verndarsvæðisins, sem Breiðafjarðarnefnd hafði frumkvæði að, heldur áfram 

eftir að stýrihópur ráðuneyta og fulltrúa sveitarfélaga við fjörðinn skilaði af sér niðurstöðum sumarið 

2024. Breiðafjarðarnefnd heldur áfram að vinna að undirbúningi breytinga á verndarfyrirkomulagi 

verndarsvæðis Breiðafjarðar með umhverfis-, orku- og loftslagsráðherra og mun sú vinna halda áfram 

með nýrri Breiðafjarðarnefnd.  

https://ssv.is/atvinnuthroun/framtidbreidafjardar/
https://www.vestfirdir.is/is/vestfjardastofa/frettir/skyrsla-um-framtid-verndarsvaedis-breidafjardar-afhent


 
 

11 
 

Nefndin þakkar ráðherra, starfsfólki ráðuneytis og öðrum sem hún hefur átt í samstarfi við fyrir samskipti 

og samstarf á liðnu ári. 

Óski ráðherra eftir frekari upplýsingum um störf Breiðafjarðarnefndar á árinu 2025 verða þær að 

sjálfsögðu veittar. 

 

 

Erla Friðriksdóttir, formaður 

f.h. Breiðafjarðarnefndar 


